
Gitavali

கீ³தாவலீ

ப்ரத²மம் நந்தோ³த்ஸவாதி³
ஶ்ரீராதா⁴க்ரு’ஷ்ணௌ ஜயத:

1

பை⁴ரவராகே³ண கீ³யதே ।
புத்ரமுதா³ரமஸூத யஶோதா³ ।
ஸமஜநி வல்லவததிரதிமோதா³ ॥ த்⁴ருவம் ॥
கோऽப்யபநயதி விவித⁴முபஹாரம் ।
ந்ரு’த்யதி கோऽபி ஜநோ ப³ஹுபா³ரம் ॥
கோऽபி மது⁴ரமுபகா³யதி கீ³தம் ।
விகிரதி கோऽபி ஸத³தி⁴ நவநீதம் ॥
கோऽபி தநோதி மநோரத²பூர்திம் ।
பஶ்யதி கோऽபி ஸநாதநமூர்திம் ॥ 1॥

2

ஆஸாவரீ ।
விப்ரவ்ரு’ந்த³மபூ⁴த³லங்க்ரு’திகோ³த⁴நைரபி பூர்ணம் ।
கா³யநாந் அபி மத்³விதா⁴ந் வ்ரஜநாத² தோஷய தூர்ணம் ॥
ஸூநுரத்³பு⁴தஸுந்த³ரோऽஜநி நந்த³ராஜ தவாயம் ।
தே³ஹி கோ³ஷ்ட²ஜநாய வாஞ்சி²தமுத்ஸவோசிததா³யம் ॥ த்⁴ருவம் ॥
தாவகாத்மஜவீக்ஷணக்ஷணநந்தி³ மத்³வித⁴சித்தம் ।
யந்ந கைரபி லப்³த⁴மர்தி²பி⁴ரேததி³ச்ச²தி வித்தம் ॥
ஶ்ரீஸநாதநசித்தமாநஸகேலிநீலமராலே ।

கீ³தாவலீ

மாத்³ரு’ஶாம் ரதிரத்ர திஷ்ட²து ஸர்வதா³ தவ பா³லே ॥ 2॥

3

வஸந்தபஞ்சமீ
வஸந்தராக:³
அபி⁴நவகுட்மலகு³ச்ச²ஸமுஜ்ஜ்வலகுஞ்சிதகுந்தலபா⁴ர ।
ப்ரணயிஜநேரிதவந்த³நஸஹக்ரு’தசூர்ணிதவநக⁴நஸார ॥
ஜய ஜய ஸுந்த³ர நந்த³குமார ।
ஸௌரப⁴ஸங்கடவ்ரு’ந்தா³வநவிஹிதவஸந்தவிஹார ॥ த்⁴ருவ ॥
அத⁴ரவிராஜிதமந்த³தரஸ்மிதலோபி⁴தநிஜபரிவார ।
சடுலத்³ரு’க³ஞ்சலரசிதரஸோச்சலராதா⁴மத³நவிகார ॥
பு⁴வநவிமோஹநமஞ்ஜுளநர்தநக³திவல்கி³தமணிஹார ।
நிஜவல்லப⁴ஜநஸுஹ்ரு’த்ஸநாதநசித்தவிஹரத³வதார ॥ 3॥

4

தோ³லோத்ஸவ:

வஸந்தராக:³
கேலிரஸமாது⁴ரீ ததிபி⁴ரதிமேது³ரீ

க்ரு’தநிகி²லப³ந்து⁴பஶுபாலம் ।
ஹ்ரு’தி³ வித்⁴ரு’தசந்த³நம் ஸ்பு²ரத³ருணவந்த³நம்

தே³ஹருசிநிர்ஜிததமாலம் ॥
ஸுந்த³ரி மாத⁴வமவகலயாலம் ।

மித்ரகரலோலயா ரத்நமயதோ³லயா
சலிதவபுரதிசபலமாலம் ॥ த்⁴ருவ ॥

வ்ரஜஹரிணலோசநா ரசிதகோ³ரோசநா
திலகருசிருசிரதரபா⁴லம் ।

ஸ்மிதஜநிதலோப⁴யா வத³நஶஶிஶோப⁴யா
விப்⁴ரமிதநவயுவதிஜாலம் ॥

நர்மமயபண்டி³தம் புஷ்பகுலமண்டி³தம்

ரமணமிஹ வக்ஷஸி விஶாலம் ।
ப்ரணதப⁴யஶாதநம் ப்ரியமதி⁴ ஸநாதநம்

கோ³ஷ்ட²ஜநமாநஸமராலம் ॥ 4॥

5

ஆஸாவரீ
நிபததி பரிதோ வந்த³நபாலீ ।
தம் தோ³லயதி முதா³ஸுஹ்ரு’தா³லீ ॥
விலஸதி தோ³லோபரி வநமாலீ ।
தரலஸரோருஹஶிரஸி யதா²லீ ॥ த்⁴ருவ ॥
ஜநயதி கோ³பீஜநகரதாலீ ।
காபி புரோ ந்ரு’த்யதி பஶுபாலீ ॥
அயமாரண்யகமண்ட³நஶாலீ ।
ஜயதி ஸநாதநரஸபரிபாலீ ॥ 5॥

6

த⁴நாஶ்ரீ:

ந குரு கத³ர்த²நமத்ர ஸரண்யாம் ।
மாமவலோக்ய ஸதீமஶரண்யாம் ॥
சஞ்சல முஞ்ச படாஞ்சலபா⁴க³ம் ।
கரவாண்யது⁴நா பா⁴ஸ்கரயாக³ம் ॥ த்⁴ருவ ॥
ந ரசய கோ³குலவீர விலம்ப³ம் ।
வித³தே⁴ விது⁴முக² விநதிகத³ம்ப³ம் ॥
ரஹஸி பி³பே⁴மி விலோலத்³ரு’க³ந்தம் ।
வீக்ஷ்ய ஸநாதந தே³வ ப⁴வந்தம் ॥ 6॥

7

ஸௌரஷ்ட்ரீ

ராதே⁴ நிக³த³ நிஜம் க³த³மூலம் ।
உத³யதி தநுமநு கிமிதி தாபகுலமநுக்ரு’தவிகடகுகூலம் ॥ த்⁴ருவ ॥
ப்ரசுரபுரந்த³ரகோ³பவிநிந்த³ககாந்திபடலமநுகூலம் ।
க்ஷிபஸி விதூ³ரே ம்ரு’து³லம் முஹுரபி ஸம்ப்⁴ரு’தமுரஸி து³கூலம் ॥
அபி⁴நந்த³ஸி ந ஹி சந்த்³ரரஜோப⁴ரவாஸிதமபி தாம்பூ³லம் ।
இத³மபி விகிரஸி வரசம்பகக்ரு’தமநுபமதா³ம ஸசூலம் ॥
ப⁴ஜத³நவஸ்தி²திமகி²லபதே³ஸகி²ஸபதி³ விட³ம்பி³ததூலம் ।
கலிதஸநாதநகௌதுகமபி தவ ஹ்ரு’த³யம் ஸ்பு²ரதி ஸஶூலம் ॥ 7॥

8

ஸௌரஷ்ட்ரீ
குடிலம் மாமவலோக்ய நவாம்பு³ஜமுபரி சுசும்ப³ஸ ரங்கீ³ ।
தேந ஹடா²த³ஹமப⁴வம் வேபது²மண்ட³லஸஞ்சலத³ங்கீ³ ॥
பா⁴மிநி ப்ரு’ச்ச² ந வாரம் வாரம் ।
ஹந்த விமுஹ்யதி வீக்ஷ்ய மநோ மம வல்லவராஜகுமாரம் ॥ த்⁴ருவ ॥
தா³டி³மலதிகாமநு நிஸ்தலப²லநமிதாம் ஸ த³தே⁴ ஹஸ்தம் ।
தத³நுப⁴வாந் மம த⁴ர்மோஜ்ஜ்வலமபி தை⁴ர்யத⁴நம் க³தமஸ்தம் ॥
அத³ஶத³ஶோகலதாபல்லவமயமதநுஸநாதநநர்மா ।
தத³ஹமவேக்ஷ்ய ப³பூ⁴வ சிரம் ப³த விஸ்ம்ரு’தகாயிககர்மா ॥ 8॥

9

த⁴நாஶ்ரீ:

அநதி⁴க³தாகஸ்மிகக³த³காரணமர்பிதமந்த்ரௌஷதி⁴நிகுரம்ப³ம் ।
அவிரதருதி³தவிலோஹிதலோசநமநுஶோசதி தாமகி²லகுடும்ப³ம் ॥
தே³வ ஹரே ப⁴வ காருண்யஶாலீ ।
ஸா தவ நிஶிதகடாக்ஷஶராஹதஹ்ரு’த³யா ஜீவதி க்ரு’ஶதநூராலீ ॥ த்⁴ருவ ॥
ஹ்ரு’தி³ வலத³விரலஸஞ்ஜ்வரபடலீஸ்பு²டது³ஜ்ஜ்வலமௌக்திகஸமுதா³யா ।
ஶீதலபூ⁴தலநிஶ்சலதநுரியமவஸீத³தி ஸம்ப்ரதி நிருபாயா ॥

கோ³ஷ்ட²ஜநாப⁴யஸத்ரமஹாவ்ரததீ³க்ஷித ப⁴வதோ மாத⁴வ பா³லா ।
கத²மர்ஹதி தாம் ஹந்த ஸநாதந விஷமத³ஶாம் கு³ணவ்ரு’ந்த³விஶாலா ॥ 9॥

10

ஆஸாவரீ
ஹந்த ந கிமு மந்த²ரயஸி ஸந்ததமபி⁴ஜல்பம் ।
த³ந்தரோசிரந்தரயதி ஸந்தமஸமநல்பம் ॥
ராதே⁴ பதி²முஞ்ச பு⁴ரி ஸம்ப்⁴ரமமபி⁴ஸாரே ।
சாரய சரணாம்பு³ருஹே தீ⁴ரம் ஸுகுமாரே ॥ த்⁴ருவ ॥
ஸந்தநு க⁴நவர்ணமதுலகுந்தலநிசயாந்தம் ।
த்⁴வாந்தம் தவ ஜீவது நக²காந்திபி⁴ரபி⁴ஶாந்தம் ॥
ஸஸநாதநமாநஸாத்³ய யாந்தீ க³தஶங்கம் ।
அங்கீ³குரு மஞ்ஜுகுஞ்ஜவஸதேரலமங்கம் ॥ 10॥

11

கௌ³டீ³
ஸிசயமுத³ஞ்சய ஹ்ரு’த³யாத³ல்பம் ।
விலிகா²ம்யத்³பு⁴தமகராகல்பம் ॥
இஹ ந ஹி ஸங்குச பங்கஜநயநே ।
வேஶம் தவ கரவை ரதிஶயநே ॥ த்⁴ருவ ॥
ராதே⁴ தோ³லய ந கில கபோலம் ।
சித்ரம் ரசயாம்யஹமவிலோலம் ॥
தவ வபுரத்³ய ஸநாதநஶோப⁴ம் ।
ஜநயதி ஹ்ரு’தி³ மம கஞ்சந லோப⁴ம் ॥ 11॥

12

ஆஸாவரீ
தவ சஞ்சலமதிரயமக⁴ஹந்தா ।

அஹமுத்தமத்⁴ரு’திதி³க்³த⁴தி³க³ந்தா ॥
தூ³தி விதூ³ரய கோமலகத²நம் ।
புநரபி⁴தா⁴ஸ்யே ந ஹி மது⁴மத²நம் ॥ த்⁴ருவ ॥
ஶட²சரிதோऽயம் தவ வநமாலீ ।
ம்ரு’து³ஹ்ரு’த³யாஹம் நிஜகுலபாலீ ॥
தவ ஹரிரேஷ நிரங்குஶநர்மா ।
அஹமநுப³த்³த⁴ஸநாதநத⁴ர்மா ॥ 12॥

13

பை⁴ரவ:

மண்டி³தஹல்லீஸகமண்ட³லாம்
நடயந் ராதா⁴ம் சலகுண்ட³லாம் ॥
நிகி²லகலாஸம்பதி³ பரிசயீ ।
ப்ரியஸகி² பஶ்ய நடதி முரஜயீ ॥ த்⁴ருவ ॥
முஹுராந்தோ³லித ரத்நவலயம் ।
ஸலயம் சலயந் கரகிஶலயம் ॥
க³திப⁴ங்கி³பி⁴ரவஶீக்ரு’தஶஶீ ।
ஸ்த²கி³தஸநாதநஶங்கரவஶீ ॥ 13॥

14

பை⁴ரவ:

தா³மோத³ரரதிவர்த⁴நவேஶே
ஹரிநிஷ்குடவ்ரு’ந்தா³விபிநேஶே ।

ராதே⁴ ஜய ஜய மாத⁴வத³யிதே
கோ³குலதருணீமண்ட³லமஹிதே ॥ த்⁴ருவ ॥

வ்ரு’ஷபா⁴நுத³தி⁴நவஶஶிலேகே²
லலிதாஸகி²கு³ணரமிதவிஶாகே² ।

கருணாம் குரு மயி கருணாப⁴ரிதே ।
ஸநகஸநாதநவர்ணிதசரிதே ॥ 14॥

15

த⁴நாஶ்ரீ: ।
ராஜபுராத்³ கோ³குலமுபயாதம் ।
ப்ரமதோ³ந்மாதி³தஜநநீதாதம் ॥
ஸ்வப்நே ஸகி² புநரத்³ய முகுந்த³ம் ।
ஆலோகயமவதம்ஸிதகுந்த³ம் ॥ த்⁴ருவ ॥
பரமமஹோத்ஸவகு⁴ர்ணிதகோ⁴ஷம் ।
நயநேங்கி³தக்ரு’தமத்பரிதோஷம் ॥
நவகு³ஞ்ஜாவலிக்ரு’தபரபா⁴க³ம் ।
ப்ரப³லஸநாதநஸுஹ்ரு’த³நுராக³ம் ॥ 15॥

16

ஸௌராஷ்ட்ரீ
புலகமுபைதி ப⁴யாந் மம கா³த்ரம் ।
ஹஸஸி ததா²பி மதா³த³திமாத்ரம் ॥
வாரய தூர்ணமிமம் ஸகி² க்ரு’ஷ்ணம் ।
அநுசிதகர்மணி நிர்மிதத்ரு’ஷ்ணம் ॥ த்⁴ருவ ॥
ஜாநே ப⁴வதீமேவ விபக்ஷாம் ।
மாமுபநீதா யத்³ வநகக்ஷாம் ॥
அத்³ய ஸநாதநமதிஸுக²ஹேதும் ।
ந பரிஹரிஷ்யே விதி⁴க்ரு’தஸேதும் ॥ 16॥
அத² ராஸ:

17

த⁴நாஶ்ரீ:

கோமலஶஶிகரரம்யவநாந்தரநிர்மிதகீ³தவிலாஸ ।
தூர்ணஸமாக³தவல்லவயௌவதவீக்ஷணக்ரு’தபரிஹாஸ ॥

ஜய ஜய பா⁴நுஸுதாதடரங்க³மஹாநட ஸுந்த³ர நந்த³குமார ।
ஶரத³ங்கீ³க்ரு’ததி³வ்யரஸாவ்ரு’த மங்க³ளராஸவிஹார ॥ த்⁴ருவ ॥
கோ³பீசும்பி³த ராக³கரம்பி³த மாநவிலோகநலீந ।
கு³ணவர்கோ³ந்நதராதா⁴ஸங்க³தஸௌஹ்ரு’த³ஸம்பத³தீ⁴ந ॥
தத்³வசநாம்ரு’தபாநமதா³ஹ்ரு’த வலயீக்ரு’தபரிவார ।
ஸுரதருணீக³ணமதிவிக்ஷோப⁴ண கே²லநவல்கி³தஹார ॥
அம்பு³விகா³ஹநநந்தி³தநிஜஜந மண்டி³தயமுநாதீர ।
ஸுக²ஸம்வித்³க⁴ந பூர்ணஸநாதந நிர்மலநீலஶரீர ॥ 17॥

18

த⁴நாஶ்ரீ:

ஶுத்³த⁴ஸதீவ்ரதவித்தா அஹமதிநிர்மலசித்தா ।
ப்ரத²யஸி ஸுஜநவிமுக்தம் நர்மேத³ம் கிமயுக்தம் ॥
மாத⁴வ பரிஹர மே படமேதம் ।
யாமி ஜவேந நிகேதம் ॥ த்⁴ருவ ॥
யதி³ ஜாநாம்யதி⁴தீரம் த்வாமதிகூ³ட⁴ஶரீரம் ।
தூ³ரே ஸூரஸுதாயாம் ஸாயம் கத²முபயாயாம் ॥
வித³தே⁴ ப⁴வத³வநாமம் சரிதம் பரிஹர வாமம் ।
வர்த்ம ஸநாதநமுசிதம் பாலய தா⁴ர்மிகருசிதம் ॥ 18॥

19

கர்ணாட:

கிம் விதநோஷி முதா⁴ங்க³விபூ⁴ஷணகபடேநாத்ர விகா⁴தம் ।
ஸோடு⁴மஹம் ஸமயஸ்ய ந ஸம்ப்ரதி ஶக்தா லவமபி பாதம் ॥
கோ³குலமங்க³ளவம்ஶீ
த்⁴வநிருத்³க³ர்ஜதி வநக³தயே ஸ்மரபூ⁴பதிஶாஸநஶம்ஸீ ॥ த்⁴ருவ ॥
மாத⁴வசரணாங்கு³ஷ்ட²நக²த்³யுதிரயமுத³யதி ஹிமதா⁴மா ।

மா கு³ருஜநப⁴யமுத்³கி³ர முஹுரியமப⁴வம் தா⁴விதகாமா ॥
தம் ஸேவிதுமிஹ பஶ்ய ஸநாதநபரமாரண்யஜவேஶம் ।
கோ³பவதூ⁴ததிரியமுபஸர்பதி பா⁴நுஸுதாதடதே³ஶம் ॥ 19॥

20

கர்ணாட:

ஸ்பு²ரதி³ந்தீ³வரநிந்தி³கலேவர
ராதா⁴குசகுங்குமப⁴ர பிஞ்ஜர ।

ஸுந்த³ரசந்த்³ரகசூட³ மநோஹர
சந்த்³ராவலிமாநஸஶுகபஞ்ஜர ॥
ஜய ஜய ஜய கு³ஞ்ஜாவலிமண்டி³த ।

ப்ரணயவிஶ‍்ரு’ங்க²லகோ³பீமண்ட³லவர
பி³ம்பா³த⁴ரக²ண்ட³நபண்டி³த ॥ த்⁴ருவ ॥

ம்ரு’க³வநிதாநநத்ரு’ணவிஸ்ரம்ஸந
கர்மது⁴ரந்த⁴ரமுரலீகூஜித ।

ஸ்வாரஸிகஸ்மிதஸுஷமோந்மாதி³த
ஸித்³த⁴ஸதீநயநாஞ்சலபூஜித ॥

தாம்பூ³லோல்லஸதா³நநஸாரஸ
ஜாம்பூ³நத³ருசிவிஸ்பு²ரத³ம்ப³ர ।

ஹரகமலாஸநஸநகஸநாதந
த்⁴ரு’திவித்⁴வம்ஸநலீலாட³ம்ப³ர ॥ 20॥

21

கேதா³ர:
ஸௌரப⁴ஸேவிதபுஷ்பவிநிர்மித

நிர்மலவநமாலாபரிமண்டி³த ।
மத்³நதரஸ்மிதகாந்திகரம்பி³த

வத³நாம்பு³ஜநவவிப்⁴ரமபண்டி³த ॥
ஜய ஜய மரகதகந்த³லஸுந்த³ர ।

வரசாமீகரபீதாம்ப³ரத⁴ர
வ்ரு’ந்தா³வநஜநவ்ரு’ந்த³புரந்த³ர ॥ த்⁴ருவ ॥

நவகு³ஞ்ஜாப²லராஜிபி⁴ருஜ்ஜ்வல
கேகிஶிக²ண்ட³கஶேக²ரமஞ்ஜுள ।

கு³ணவர்கா³துலகோ³பவதூ⁴குல
சித்தஶிலீமுக²புஷ்பிதவஞ்ஜுல ॥

கலமுரலீக்வணபூரவிசக்ஷண
பஶுபாலாதி⁴பஹ்ரு’த³யாநந்த³ந ।

கி³ரிஶஸநாதநஸநகஸநந்த³ந
நாரத³கமலாஸநக்ரு’தவந்த³ந ॥ 21॥

22

கௌ³டீ³
யாமுநஜலகணிகாபி⁴ருபேதே ।
ஸங்க³தமுஜ்ஜ்வலகுஞ்ஜநிகேதே ॥
த்வயி விநிஹிதவரஸௌஹ்ரு’த³பா⁴ரம் ।
விஹிதாபரதருணீபரிஹாரம் ॥
ப⁴ஜ ஸகி² வல்லவராஜகுமாரம் ।
காமிததாவகஸங்க³விஹாரம் ॥ த்⁴ருவ ॥
நவகு³ஞ்ஜாப²லமஞ்ஜுளஹாரம் ।
மால்யவிஹாரிமது⁴பபரிவாரம் ॥
நிர்மலநர்மவிபா⁴வநஶீலம் ।
வல்லவமத்ர ஸநாதநலீலம் ॥

23

மல்லார:
தருணீலோசநதாபவிமோசந

ஹாஸஸுதா⁴ங்குரதா⁴ரீ ।
மந்த³மருச்சலபிஞ்ச²க்ரு’தோஜ்ஜ்வல

மௌலிருதா³ரவிஹாரீ ॥
ஸுந்த³ரி பஶ்ய மிலதி வநமாலீ ।

தி³வஸே பரிணதிமுபக³ச்ச²தி ஸதி
நவநவவிப்⁴ரமஶாலீ ॥ த்⁴ருவ ॥

தே⁴நுகு²ரோத்³து⁴தரேணுபரிப்லுத
பு²ல்லஸரோருஹதா³மா ।

அசிரவிகஸ்வரலஸதி³ந்தீ³வர
மண்ட³லஸுந்த³ரதா⁴மா ॥

கலமுரலீருதிக்ரு’ததாவகரதி-
ரத்ர த்³ரு’க³ந்ததரங்கீ³ ।

சாருஸநாதநதநுரநுரஞ்ஜந
காரிஸுஹ்ரு’த்³க³ணஸங்கீ³ ॥ 23॥

24

த⁴நாஶ்ரீ:

யத்³யபி ஸமாதி⁴ஷு விதி⁴ரபி பஶ்யதி
ந தவ நகா²க்³ரமரீசிம் ।

இத³மிச்சா²மி நிஶம்ய தவாச்யுத
தத³பி க்ரு’பாத்³பு⁴தவீசிம் ॥
தே³வ ப⁴வந்தம் வந்தே³ ।

மந்மாநஸமது⁴கரமர்பய நிஜ
பத³பங்கஜமகரந்தே³ ॥ த்⁴ருவ ॥

ப⁴க்திருத³ஞ்சதி யத்³யபி மாத⁴வ
ந த்வயி மம திலமாத்ரீ ।

பரமேஶ்வரதா தத³பி தவாதி⁴க
து³ர்க⁴டக⁴டநவிதா⁴த்ரீ ॥

அயமவிலோலதயாத்³ய ஸநாதந
கலிதாத்³பு⁴தரஸபா⁴ரம் ।

நிவஸது நித்யமிஹாம்ரு’தநிந்தி³நி

விந்த³ந்மது⁴ரிமஸாரம் ॥ 24॥
அத² நாயிகாபே⁴தா:³
அதா²பி⁴ஸாரிகா வாஸஸஜ்ஜாப்யுத்கண்டி²தா ததா² ।
விப்ரலப்³தா⁴ க²ண்டி³தா ச கலஹாந்தரிதா பரா ॥
ப்ரோஷிதப்ரேயஸீ ப்ரோக்தா ததா²ஸ்வாதீ⁴நப⁴ர்த்ரு’கா ।
இத்யஷ்டௌ நாயிகாபே⁴தா³ ரஸதந்த்ரே ப்ரகீர்திதா: ॥
தத்ராபி⁴ஸாரிகா
யா பர்யுத்ஸுகசித்தாதிமதே³ந மத³நேந ச ।
ஆத்மநாபி⁴ஸரேத் காந்தம் ஸா ப⁴வேத³பி⁴ஸாரிகா ॥

25

த⁴நாஶ்ரீ:

த்வம் குசவல்கி³தமௌக்திகமாலா ।
ஸ்மிதஸாந்த்³ரீக்ரு’தஶஶிகரஜாலா ॥
ஹரிமபி⁴ஸர ஸுந்த³ரி ஸிதவேஶா ।
ராகாரஜநிரஜநி கு³ருரேஷா ॥ த்⁴ருவ ॥
பரிஹிதமாஹிஷத³தி⁴ருசிஸிசயா ।
வபுரர்பிதக⁴நசந்த³நநிசயா ॥
கர்ணகரம்பி³தகைரவஹாஸா ।
கலிதஸநாதநஸங்க³விலாஸா ॥ 25॥
அத² வாஸகஸஜ்ஜா
ப⁴வேத்³ வாஸகஸஜ்ஜாஸௌ ஸஜ்ஜிதாங்க³ரதாலயா ।
நிஶ்சித்யாக³மநம் ப⁴ர்துர்த்³வாரேக்ஷணபராயணா ॥

26

கல்யாண:

குஸுமாவலிபி⁴ருபஸ்குரு தல்பம் ।
மால்யம் சாமலமணிஸரகல்பம் ॥

ப்ரியஸகி² கேலிபரிச்ச²த³புஞ்ஜம் ।
உபகல்பய ஸத்வரமதி⁴குஞ்ஜம் ॥ த்⁴ருவ ॥
மணிஸம்புடமுபநய தாம்பூ³லம் ।
ஶயநாஞ்சலமபி பீதது³கூலம் ॥
வித்³தி⁴ ஸமாக³தமப்ரதிப³ந்த⁴ம் ।
மாத⁴வமாஶு ஸநாதநஸந்த⁴ம் ॥ 25॥
அதோ²த்கண்டி²தா
ஸா ஸ்யாது³த்கண்டி²தா யஸ்யா வாஸம் நைதி த்³ருதம் ப்ரிய: ।
தஸ்யாநக³மநே ஹேதும் சிந்தயந்த்யா ஶுசா ப்⁴ரு’ஶம் ॥

27

ஆஸாவரீ
கிமு சந்த்³ராவலிரநயக³பீ⁴ரா ।
ந்யருணத³மும் ரதிவீரமதீ⁴ரா ॥
அதிசிரமஜநி ரஜநிரதிகாலீ ।
ஸங்க³மவிந்த³த ந ஹி வநமாலீ ॥ த்⁴ருவ ॥
கிமிஹ ஜநே த்⁴ரு’தபங்கவிபாகே ।
விஸ்ம்ரு’திரஸ்ய ப³பூ⁴வ வராகே ॥
கிமுத ஸநாதநதநுரலகி⁴ஷ்ட²ம் ।
ரணமாரப⁴த ஸுராரிபி⁴ரிஷ்டம் ॥ 27॥
அத² விப்ரலப்³தா⁴
யஸ்யா தூ³தீம் ஸ்வயம் ப்ரேஷ்ய ஸமயே நாக³த: ப்ரிய: ।
ஶோசந்தீ தம் விநா து:³ஸ்தா² விப்ரலப்³தா⁴ து ஸா ஸ்ம்ரு’தா ॥

28

கௌ³டீ³
கோமலகுஸுமாவலீக்ரு’தசயநம் ।
அபஸாரய ரதிலீலாஶயநம் ॥

ஶ்ரீஹரிணாத்³ய ந லேபே⁴ ஶமயே ।
ஹந்த ஜநம் ஸகி² ஶரணம் கமயே ॥ த்⁴ருவ ॥
நித்⁴ரு’தமநோஹரக³ந்த⁴விலாஸம் ।
க்ஷிப யாமுநதடபு⁴வி படவாஸம் ॥
லப்³த⁴மவேஹி நிஶாந்திமயாமம் ।
முஞ்ச ஸநாதநஸங்க³திகாமம் ॥ 28॥
அத² க²ண்டி³தா
அந்யயா ஸஹ காந்தஸ்ய த்³ரு’ஷ்டே ஸம்போ⁴க³லக்ஷணே ।
ஈர்ஷ்யாகஷாயிதாத்மாஸௌ க²ண்டி³தா க²லு கத்²யதே ॥

29

ராமகேலி:

ஹ்ரு’த³யாந்தரமதி⁴ஶாயிதம் । ரமய ஜநம் நிஜத³யிதம் ॥
கிம் ப²லமபராதி⁴கயா । ஸம்ப்ரதி தவ ராதி⁴கயா ॥
மாத⁴வ பரிஹர படிமதரங்க³ம் ।
வேத்தி ந கா தவ ரங்க³ம் ॥ த்⁴ருவ ॥
ஆகூ⁴ர்ணதி தவ நயநம் । யாஹி க⁴டீம் ப⁴ஜ ஶயநம் ॥
அநுலேபம் ரசயாலம் । நஶ்யது நக²பத³ஜாலம் ॥
த்வாமிஹ விலஸதி பா³லா । முக²ரஸகீ²நாம் மாலா ॥
தே³வ ஸநாதந வந்தே³ । ந குரு விலம்ப³மாலிந்தே³ ॥ 29॥

30

யாம் ஸேவிதவாந் அஸி ஜாக³ரீ ।
த்வாமஜயத் ஸா நிஶி நாக³ரீ ॥
கபடமித³ம் தவ விந்த³தி ஹரே ।
நாவஸரம் புநராலிநிகரே ॥ த்⁴ருவ ॥
மா குரு ஶபத²ம் கோ³குலபதே ।

வேத்தி சிரம் கா சரிதம் ந தே ॥
முக்தஸநாதநஸௌஹ்ரு’த³ப⁴ரே ।
ந புநரஹம் த்வயி ரஸமாஹரே ॥ 30॥
அத² கலஹாந்தரிதா
நிரஸ்தோ மந்யுநா காந்தோ நமந்நபி யயா புர: ।
ஸாநுதாபயுதா தீ³நா கலஹாந்தரிதா ப⁴வேத் ॥

31

லலித:
நாகர்ணயமதிஸுஹ்ரு’து³பதே³ஶம் ।
மாத⁴வசாடுபடலமபி லேஶம் ॥
ஸீத³தி ஸகி² மம ஹ்ரு’த³யமதீ⁴ரம் ।
யத³ப⁴ஜமிஹ ந ஹி கோ³குலவீரம் ॥ த்⁴ருவ ॥
நாலோகயமர்பிதமுருஹாரம் ।
ப்ரணமந்தம் ச த³யிதமநுவாரம் ॥
ஹந்த ஸநாதநகு³ணமபி⁴யாந்தம் ।
கிமதா⁴ரயமஹமுரஸி ந காந்தம் ॥ 31॥
அத² விரஹிணீ ப்ரோஷிதப்ரேயஸீ
குதஶ்சித் காரணாத்³ யஸ்யா விதூ³ரஸ்தோ² ப⁴வேத் பதி: ।
தத³நாக³மது:³கா²ர்தா ஸா ஸ்யாத் ப்ரோஷிதப⁴ர்த்ரு’கா ॥

32

கௌ³டீ³
குர்வதி கில கோகிலகுலே உஜ்ஜ்வலகலநாத³ம் ।
ஜைமிநிரிதி ஜைமிந்ரிதி ஜல்பதி ஸவிஷாத³ம் ॥
மாத⁴வ கோ⁴ரே வியோக³தமஸி நிபபாத ராதா⁴ ।
விது⁴ரமலிநமூர்திரதி⁴கமதி⁴ரூட⁴பா³தா⁴ ॥ த்⁴ருவ ॥
நீலநலிநமால்யமஹஹ வீக்ஷ்ய புலகவீதா ।

க³ருட³ க³ருட³ க³ருடே³த்யபி⁴ரௌதி பரமபீ⁴தா ॥
லம்பி⁴தம்ரு’க³நாபி⁴மகு³ருகர்த³மமநு தீ³நா ।
த்⁴யாயதி ஶிதிகண்ட²மபி ஸநாதநமநுலீநா ॥ 32॥
அத²ஸ்வாதீ⁴நப⁴ர்த்ரு’கா
யஸ்யா: ப்ரேமகு³ணாக்ரு’ஷ்ட: ப்ரிய: பார்ஶ்வம் ந முஞ்சதி ।
விசித்ரஸம்ப்⁴ரமாஸக்தா ஸா ஸ்யாத் ஸ்வாதீ⁴நப⁴ர்த்ரு’கா ॥

33

மல்லார:
பத்ராவலிமிஹ மம ஹ்ரு’தி³ கௌ³ரே ।
ம்ரு’க³மத³பி³ந்து³பி⁴ரர்பய ஶௌரே ॥
ஶ்யாமல ஸுந்த³ர விவித⁴விஶேஷம் ।
விரசய வபுஷி மமோஜ்ஜ்வலவேஶம் ॥ த்⁴ருவ ॥
பிஞ்ச²முகுட மம பிஞ்ச²நிகாஶம் ।
வரமவதம்ஸய குந்தலபாஶம் ॥
அத்ர ஸநாதந ஶில்பலவங்க³ம் ।
ஶ்ருதியுக³ளே மம லம்ப⁴ய ஸங்க³ம் ॥ 33॥

34

வஸந்தராக:³
கிமயம் ரசயதி நயநதரங்க³ம் ।
கைரவிநீ ந ஹி ப⁴ஜதி பதங்க³ம் ॥
வாரய மாத⁴வமுத்³யத³நங்க³ம் ।
ஸ்ப்ரு’ஶதி யதா²யம் ந ஸகி² மத³ங்க³ம் ॥ த்⁴ருவ ॥
கம்பிகராந் மம பததி லவங்க³ம் ।
த்வமபி ததா²பி ந முஞ்சஸி ரங்க³ம் ॥
கமபி ஸநாதநத⁴ர்மமப⁴ங்க³ம் ।
ந பரிஹரிஷ்யே ஹ்ரு’தி³ க்ரு’தஸங்க³ம் ॥ 34॥

35

பை⁴ரவராக:³
அபக⁴நக⁴டிதகு⁴ஸ்ரு’ணக⁴நஸார ।
பிஞ்ச²க²சிதகுஞ்சிதகசபா⁴ர ॥
ஜய ஜய வல்லவராஜகுமார ।
ராதா⁴வக்ஷஸி ஹரிமணிஹார ॥ த்⁴ருவ ॥
ராதா⁴த்⁴ரு’திஹரமுரலீதார ।
நயநாஞ்சலக்ரு’தமத³நவிகார ॥
ரஸரஞ்ஜிதராதா⁴பரிவார ।
கலிதஸநாதநசித்தவிஹார ॥ 35॥

36

கர்ணாடராக:³, ஏகதாலீ தால:

ஸுந்த³ரி ஸாத்⁴வீ த்வமிஹ கிஶோரீ ।
தத் கத²மஸி வத³ கோ³ஷ்ட²புரந்த³ரநந்த³ந ஹ்ரு’ந்மணிசௌரீ ॥
ந ஹி ஸங்கோ³பய பரத⁴நமது⁴நா த்வம் விதி³தா குலபாலீ ।
லலிதாஸகி²குரு கருணாம் ஸீத³தி கந்த³ரபு⁴வி வநமாலீ ॥
அயி ரமணீமணி ரமணீயம் மணிமர்பய புநராவலம்ப³ம் ।
ப³ஹ்வது நிராகுலமதிக்ரு’பயா தவ ஹரிபரிஜநநிகுரம்ப³ம் ॥
தூ³தீயுக³மித³மவநமதி ஸ்வயமவநிலுடி²தகசஜுடம் ।
தந்வி ஸநாதநஸௌஹ்ரு’த³மநுஸர விஸ்தாரய ந ஹி கூடம் ॥ 36॥

37

மல்லாரராக:³, ஏகதாலீ தால:

ராதே⁴ கலய ஹ்ரு’த³யமநுகூலம் ।
த³லதி த்³ரு’க³ஞ்சலஶரஹதஹ்ரு’த் தவ கோ³குலஜீவிதமூலம் ॥ த்⁴ருவ ॥
ஶீலிதபஞ்சமகீ³திரத³க்ஷிணபாணிஸரோருஹஹம்ஸீ ।

gItAvalI.pdf 17



கீ³தாவலீ

தநுதே ஸாம்ப்ரதமஸ்ய முநிவ்ரதமரதிப⁴ராதி³வ வம்ஶீ ॥
ப்⁴ரமதி³ந்தி³ந்தி³ரவ்ரு’ந்த³விகர்ஷணபரிமலபடலவிஶாலா ।
பதிதா கண்ட²தடாத³பி⁴ஶுஷ்யதி தஸ்ய வநே வநமாலா ॥
அத³யே த³த⁴தீ தநுரபி தநுதாம் தஸ்ய ஸமுஜ்ஜி²தலீலா ।
ஶீர்யதி கந்த³ரதா⁴ம்நி ஸநாதநஹ்ரு’த³யாநந்த³நஶீலா ॥ 37॥

38

வஸந்தராக:³
மது⁴ரிபுரத்³ய வஸந்தே ।
கே²லதி கோ³குலயுவதிபி⁴ருஜ்ஜ்வலபுஷ்பஸுக³ந்த⁴தி³க³ந்தே ॥ த்⁴ருவ ॥
ப்ரேமகரம்பி³தராதா⁴சும்பி³தமுக²விது⁴ருத்ஸவஶாலீ ।
த்⁴ரு’தசந்த்³ராவலிசாருகராங்கு³லிரிஹ நவசம்பகமாலீ ॥
நவஶஶிரேகா²லிகி²தாவஶாகா²தநுரத²லலிதாஸங்கீ³ ।
ஶ்யாமலயாஶ்ரிதபா³ஹுருத³ஞ்சிதபத்³மாவிப்⁴ரமரங்கீ³ ॥
ப⁴த்³ராலம்பி³தஶைவ்யோதீ³ரிதரக்தரஜோப⁴ரதா⁴ரீ ।
பஶ்ய ஸநாதநமூர்திரயம் க⁴நவ்ரு’ந்தா³வநருசிகாரீ ॥ 38॥
(39]

@1

வஸந்தராக:³
ரு’துராஜார்பிததோஷரங்க³ம் ।
ராதே⁴ ப⁴ஜ வ்ரு’ந்தா³வநம்ரங்க³ம் ॥ த்⁴ருவ ॥
மலயாநிலகு³ருஶிக்ஷிதலாஸ்யா ।
நடதி லதாததிருஜ்ஜ்வலஹாஸ்யா ॥
பிகததிரிஹ வாத³யதி ம்ரு’த³ங்க³ம் ।
பஶ்யதி தருகுலமங்குரத³ங்க³ம் ॥
கா³யதி ப்⁴ரு’ங்க³க⁴டாத்³பு⁴தஶீலா ।
மம வம்ஶீவ ஸநாதநலீலா ॥ 39॥

40

வஸந்தராக:³
விஹரதி ஸஹ ராதி⁴கயா ரங்கீ³ ।
மது⁴மது⁴ரே வ்ரு’ந்தா³வநரோத⁴ஸி ஹரிரிஹ ஹர்ஷதரங்கீ³ ॥ த்⁴ருவ ॥
விகிரதி யந்த்ரேரிதமக⁴வைரிணி ராதா⁴ குங்குமபங்கம் ।
த³யிதாமயமபி ஸிஞ்சதி ம்ரு’க³மத³ரஸராஶிபி⁴ரவிஶங்கம் ॥
க்ஷிபதி மிதோ² யுவமிது²நமித³ம் நவமருணதரம் படவாஸம் ।
ஜிதமிதி ஜிதமிதி முஹுரபி ஜல்பதி கல்பயத³தநுவிலாஸம் ॥
ஸுப³லோ ரணயதி க⁴நகரதாலீ ஜிதவாந் இதி வநமாலீ ।
லலிதா வத³தி ஸநாதநவல்லப⁴மஜயத் பஶ்ய மமாலீ ॥ 40॥

41

த⁴நாஶ்ரீ:

ராதா⁴ ஸகி² ஜலகேலிஷு நிபுணா ।
கே²லதி நிஜகுண்டே³ மது⁴ரிபுணா ॥ த்⁴ருவ ॥
குசபடலுண்ட²நநிர்மிதகலிநா ।
ஆயுத⁴பத³வீயோஜிதநலிநா ॥
த்³ரு’ட⁴பரிரம்ப⁴ணசும்ப³நஹடி²நா ।
ஹிமஜலஸேசநகர்மணி கடி²நா ॥
ஸுக²ப⁴ரஶிதி²லஸநாதநமஹஸா ।
த³யிதபராஜயலக்ஷணஸஹஸா ॥

42

த⁴நாஶ்ரீ:

ராதே⁴ நிஜகுண்ட³பயஸி துங்கீ³குரு ரங்க³ம் ।
கிம் ச ஸிஞ்ச பிஞ்ச²முகுடமங்கீ³க்ரு’தப⁴ங்க³ம் ॥ த்⁴ருவ ॥
அஸ்ய பஶ்ய பு²ல்லகுஸுமரசிதோஜ்ஜ்வலசூடா³ ।
பீ⁴திபி⁴ரதிநீலநிவிட³குந்தலமநு கூ³டா⁴ ॥

தா⁴துரசிதசித்ரவீதி²ரம்ப⁴ஸி பரிலீநா ।
மாலாப்யதிஶிதி²லவ்ரு’த்திரஜநி ப்⁴ரு’ங்க³ஹீநா ॥
ஶ்ரீஸநாதநஸுமணிரத்நமம்ஶுபி⁴ரபி சண்ட³ம் ।
பே⁴ஜே ப்ரதிபி³ம்ப³பா⁴வத³ம்பீ⁴ தவ க³ண்ட³ம் ॥ 42॥
இதி ஶ்ரீரூபகோ³ஸ்வாமிவிரசிதஸ்தவமாலாயாம் கீ³தாவலீ ஸமாப்தா ।

Gitavali

